
420. Mefndarálit

um tillögu til þingsályktunar um styrkauka til tveggja skálda.

Frá fjárveitinganefnd.

Nefndin hefir, eins og lög gera ráð fyrir, athugað framangreinda til- 
lögu og leyfir sjer i fáum orðum að láta uppi álit sitt um hana.

Að veita Qe það, sem um ræðir i tillögunni, getur nefndin fallist á, en 
getur hins vegar ekki aðhylst orðalag tillögunnar.

Að styrkþegi meðtaki styrk þann, sem honum er veittur i einum 
ákveðnum tilgangi, að nokkru leyti úr hendi sjerstakrar nefndar, er til þess er 
skipuð að úthluta honum, og að hinu leyti úr hendi sjálfs Alþingis sýnist 
óneitanlega talsvert glundroðakent og óviðfeldið. Nefndin telur þess vegna rjett, 
að þetta brot af skálda- og listamannastyrk, er hjer um ræðir, sje ekki veitt 
beinlínis á nöfn, heldur sje sjálfur skálda- og listamannastyrkurinn aukinn um 
þá upphæð, sem felst í tillögunni. Með því að hafa þá aðferð er nefndinni, 
sem hefir með höndum úthlutun á skálda- og listamannastyrknum, gert mögu- 
legt að auka styrkinn til þeirra tveggja skálda, sem tillagan nefnir, án þess að 
úrskurðarvald það, sem þingið hefir veitt henni yfir þessum styrk, sje að nokkru 
leyti tekið aftur eða takmarkað. En að sjálfir styrkbeiðendurnir komi til að 
bíða nokkurn óhag af þannig lagaðri fyrirkomulagsbreytingu telur nefndin



enga hættu á, þar eð hún treystir því, að sjálf úthlutunarnefndin muni fara 
eftir þeirri tillögu háttv. Nd., og fjárveitinganefnd Ed. getur fyrir sitt leyti fallist 
á, að hin tvö umræddu skáld verði styrkaukningarinnar aðnjótandi.

Samkvæmt framansögðu leggur nefndin til, að á tillögunni sjeu gerðar 
þannig lagaðar •

BREYTINGAR.

1. í stað orðanna »g r e ið a  þetta ár« komi:
að hækka styrkinn í 15. gr. 21 a gildandi ljárlaga til skálda'og 

listamanna um 800 kr. fyrra árið.
2. í stað orðanna í íyrirsögninni »styrkauka til tveggja skálda« komi:

hækkun á styrk til skálda og listamanna.

Alþingi, 29. júní 1918.

